
Pou Piblikasyon Imedyat: 19 avril 2013 

GOUVÈNÈ CUOMO AFEKTE PLIS PASE $8 MILYON NAN FON FEDERAL POU RANBOUSE LOKALITE KI TE 

VIKTIM NAN SIPÈ OURAGAN SANDY POU FRÈ NETWAYAJ 

 

Gouvènè Andrew M. Cuomo te anonse jodi a Eta New York te bay plis pase $8 milyon nan zòn ki te 

viktim nan Sipè Ouragan Sandy pou ranbousman frè netwayaj apre siklòn lan. Lokalite kap resevwa fon 

apwouve nan FEMA sa yo se: Vilaj Amityville, Konte Suffolk; Vilaj Babylon nan Konte Suffolk; Vil 

Huntington, Konte Suffolk; Vil Southampton, Konte Suffolk; Vil Bedford, Konte Westchester; ak New 

York Botanical Gardens nan Bronx.  

 

“Sipè Ouragan Sandy te kite domaj grav anpil kote nan kominote ki te sou wout li,” te di Gouvènè 

Cuomo. “Enpak la te fizik ak finansye alafwa. Lokalite yo te blije reponn rapidman apre ouragan an pou 

netwayayj destriksyon ak debri li te kite dèyè, epi frè pou fè sa te wo depase. Pandan nap kontinye 

rekipere epi rekonstwi, mwen kontan kapab afekte fon federal enpotans sa yo nan ranbouse sila yo ki te 

viktim nan ouragan an.” 

 

Manm Komisyon Divizyon Sekirite Teritwa ak Sèvis Ijans Eta New York, Jerome M. Hauer, di konsa, 

“Reparasyon kominote ki domaje nan Sipè-Ouragan Sandy se pi gwo priyorite depatman nou an, epi fon 

ranbousman pou Asistans Piblik sa yo ap ede chak kominote afekte yo mete zafè fiskal yo annòd.” 

 

Lajan federal sa yo bay la se pati ranbousman k ap kontinye epi yo prevwa pou pidevan eta a pral 

administre ak peye pou minisipalite ki afekte yo. Minisipalite yo resevwa ranbousman an dapre plizyè 

kalite pwojè ki gen ladan konstwiksyon ak demolisyon, ranmasaj sab ak debri pyebwa, aktivasyon EOC, 

deplasman, enspeksyon, ak reparasyon ak restorasyon IT pou ijans epi pwogram Abri ak Enèji Debaz 

Pwovizwa (STEP). Eta a ap kontinye fè peman ranbousman sa yo lè FEMA afekte fon an.  

 

Vil Huntington, Konte Suffolk 

 

Vil Huntington nan Konte Suffolk ap resevwa $4.079.266. Depans Vil la fè apre ouragan an te pou travay, 

ekipman ak frè kontra ki gen pou wè ak retire pye pwa, branch, liy kouran ki inonde ak sab kontamine, ki 

te kreye anpil sitiyasyon danjere.  

“Sipè Ouragan Sandy te lakòz domaj enpotan nan vil Huntington epi te fè ravaj nan anpil nan kominote li 

yo. Mendèv, otorite ak sekouris Vil la te travay san rete pou retire debri apre ouragan an, yon efo ki vin 

koute chè anpil,” te deklare Senate Carl L. Marcellino. “Ranbousman sa pral patisipe nan garanti 

kontribiyab yo nan Huntington pa pral genyen pou yo pran tout depans la sou do yo. Mwen remèsye 

Gouvènè Cuomo pou aksyon rapid li nan afektasyon fon sa yo.” 

 

Manm Asanble Chad A. Lupinacci te di konsa, “Tankou anpil kote nan Long Island, Vil Huntington pa te 

epaye anba fòs destriksyon Sipè Ouragan Sandy a. Arive fon FEMA te apwouve yo pa te ka rive nan pi 

bon moman pase se. Rezidan Huntington yo pare pou bay Sandy do epi retounen travay nòmalman.” 

 

Vil Southampton, Konte Suffolk 

 

Vil Southampton nan Konte Suffolk ap resevwa $1.512.091. Pandan pasaj Sandy, van fò ak gwo lapli te 

jete van ak liy elektrik, epi inondasyon ki vin ak li nan zòn ba yo te koze sitiyasyon danjere ak pann 

kouran nan tout Vil la. Plis pase 100.000 mèt kib pye pwa ak debri plant melanje te depoze otou Vil la, 

epi se ekip minisipal ak kontraktè yò ki te leve yo, ak tou itilizasyon ekipman yo te lwe pou akselere 

pwosesis netwayaj la. 

 

“Mete dola reyablitasyon aladispozisyon minisipalite lokal yo ektrèman enpòtan -- epi san okenn dout 

pou Southampton, kote sezon touris kap bay ekonomi an boustè pral komanse talè,” te di Senatè 

Kenneth P. LaValle ki se yon manm Sou Komite Bidjè Sandy. 

 

Manm asanble Fred W. Thiele, Jr. te di konsa, “M aplodi Gouvènè Cuomo paske li te entèveni pou ede 

Vil Southampton. Antanke yon kominote ak yon kras atè enpòtan, wout yo te blije netwaye san pèdi tan 

pou pèmèt pasaj machin ijans ak moun yap evakye, san gade sou pri. Nou rekonesan pou ranbousman 

FEMA sa.” 

 

Vilaj Babylon, Konte Suffolk 

 

Vilaj Babylon, Konte Suffolk ap resevwa $832.604. Pandan pasaj Sandy, inondasyon, gwo van, radmare 

pisan ak lapli te koze domaj anpil kote, epi pye bwa van siklòn te derasinen te leve twotwa ak bòdi. Vilaj 

la te blije lwe ekipman pou ede nan ranmase ak jete debri, sa ki te reprezante apepre 2.500 tòn debri 

konstrisyon ak demolisyon ak tou prèske 1.600 tòn debri plant. Se mendèv Vilaj la ki te fè travay 

netwayaj la pou tou de tip debri yo.  

 

Senatè Phil Boyle te di konsa, “Minisipalite lokal kontinye ap goumen pou yo kap fè fas ak depans 

enprevi netwayaj Sipè ouragan Sandy. Mwen vle remèsye Gouvènè Cuomo pou fon sa yo li afekte pou 

Vilaj Babylon lan, epi mwen kontan ranbousman fon pral kontinye rive pou lòt kominote devaste pandan 

travay netwayaj ap kontinye.” 

 

Manm asanble Joseph Saladino te di konsa, “Bagay pi enpòtan eta New York dwe fè kounye a se garanti 

minisipalite nou yo, rezidan nou yo ak biznis lokal nou yo ki se viktim Sipè Ouragan Sandy, resevwa èd yo 

bezwen touswit. Map mande ed sa pou ede kominote nou san pèdi tan epi m ap remèsye epi apresye 

Gouvènè Cuomo paske li te tande apèl sa. Babylon Village te depanse yon pil lajan pou pwoteje rezidan 

nou yo epi travay pou lavi tounen nòmal. Mwen gen anpil motivasyon pou kontinye travay ak Majistra 

Ralph Scordino pou garanti Albany ateri.” 

 

Vil Bedford, Konte Westchester 

 

Vil Huntington nan Konte Suffolk ap resevwa $585.766. Pandan pasaj Sandy, van te koze debri plant 

danjere te gaye, san konte pye bwa ak branch bwa sou wout, pak piblik ak dwa pasan. Vil la te itilize 

mendèv minisipal ak kontraktyèl pou retire apeprè 22.707 mèt kib pye bwa ak debri plant sou wout ak 

dwa pasaj Vil la.  

 

Senatè George Latimer te di konsa, “Se pou Gouvènè Cuomo jwenn konpliman pou èd nesesè sa li te bay 

moun Bedford. Nou apresye ak tout kè nou sipò ak lidèship li pou ede kominote sa.” 

 

Manm Asanble David Buchwald te di konsa, “Mwen te temwen domaj sipè Ouragan Sandy te koze nan 

kay ak biznis nan Bedford, Bedford Hills ak Katonah. Map voye remèsiman ki soti nan fon kèm pou 

Gouvènè Cuomo paske li afekte fon federal sa yo ki pèmèt Vil Bedford kontinye rekonstwi apre siklòn 

devastatè sa.” 

 

New York Botanical Gardens, Bronx 

 

New York Botanical Gardens nan Bronx ap resevwa $520.929. Depans Botanical Gardens te fè se te pou 

netwayej ak retire apeprè 5.000 mèt kib debri plant, tankou pye bwa inonde ki te bloke wout ak pasrèl, 

sa ki te lakòz sitiyasyon danjere nan tout National Registered Historic Landmark la.  

 

Senatè Jeff Klein te di konsa, “Chak ane, touris ki soti toupatou nan lemonn vizite awondisman nou an 

pou dekouvri bote prentan nan Bronx Botanical Garden. Ak finansman reyablitasyon enpotan sa, nou 

kapap rete asire youn nan sit natirèl dirab Bronx pral retounen fleri Ma p remèsye Gouvènè Cuomo 

deske li te garanti bezwen awondisman nou yo te satisfè yon lot fwa anko pandan na p kontinye rekanpe 

apre Sipè ouragan Sandy.” 

 

Manm asanble Mark Gjonaj te di konsa, “New York Botanical Gardens yo enpòtan pou konstitiyan mwen 

yo, tout rezidan nan New York City ak vizitè tou. Li ekstrèman enpotan pou fon sa yo afekte pou 

restorasyon Botanical Gardens nan jan li te ye anvan Sandy. Mwen remèsye Gouvènè Cuomo pou fon 

rekonstwiksyon kominote nou yo ak pou ti bijou Bwonx sa li fè klere plis pase anvan.” 

 

Vilaj Amityville, Konte Suffolk 

 

Vil Amityville nan Konte Suffolk ap resevwa $483.450. Depans netwayaj Vilaj la se te pou retire, 

transpòte, stoke, demoli, ak jete apepre 2.300 tòn debri konstriksyon ak demolisyon apepre 1.300 ton 

debri plant ki se pye pwa inonde, branch ak mòt. Van fo, ansanm ak radmare, te lakoz debri konstriksyon 

ak demolisyon ki se te domaj eksteryè ak enteryè, tou sa ki te pote nan dwa pasaj vial la pou retire. Frè 

pou leve debri te gen ladan l mendèv minisipal ak kontraktyèl overtime incurred ki te itilize ekipman an 

reji li yo Vilaj la te itilize ekipman an lokasyon, ak operatè, pou ede nan ranmasaj debri. Debri 

konstriksyon ak demolisyon yo te deplase ale sou yon sit tanporè. Debri plant yo te soti ale nan yon sit 

demolisyon debri. Yo te anplwaye yon Konpayi pou ranmase debri nan lari Vilaj la epi jete debris yo nan 

yon sit dechaj definitif. 

 

Senatè Charles J. Fuschillo, Jr. te di konsa, “Sipè Ouragan Sandy te koze devastasyon ak destriksyon 

enòm nan Vilaj Amityville, epi li te kite plizyè milye tòn debri sou pasaj li. Vilaj lal te depanse gwo kantite 

resous pou retire debri sa yo ki te pèmèt rezidan ak biznis komanse rekanpe ak rekonstwi san pèdi tan. 

Finansman pou ranbousman sa pral pote gwo benefis pou Vilaj Amityville epi bay sipo ki nesesè anpil 

pou travay restorasyon pèmanan li yo.” 

 

Manm Asanble Robert K. Sweeney te di konsa, “Premye netwayaj apre Sipè Ouragan Sandy te yon travay 

enòm ki te mande pou tout moun mete men. Amityville te kapab konte sou volontè lokal, oganizasyon 

sivik ak sevitè piblik devwe, san bliye Gouvènè Cuomo, pandan ouragan an. Gouvènè a ap kontinye bay 

rezilta lè li asire otorite lokal nou yo ap resevwa èd federal li bezwen an pou fè fas ak depans  

netwayaj yo.” 

